
បន្ទាប់មកទៀតរូបភាពទី ៥ នៅក្នុងរូបភាពទី ៥ បន្ទាប់ពីអ្នកបម្រើបានសួរទៅកាន់បុរសដែលជាឪពុករួចរាល់ហើយ អញ្ចឹងគាត់បានងាកមកសួរក្មេងស្រីនោះម្ដង ថាតើក្មេងស្រីនោះចង់ញ៉ាំអ្វី អញ្ចឹងក្មេងស្រីនោះ គាត់ក៏បានប្រាប់ទៅដល់អ្នកបម្រើថា គាត់ប្រហែលជាចង់ញ៉ាំកូកាកូឡា ឬក៏ទឹកក្រូចផ្សេងៗ។ អញ្ចឹងដោយសារតែគាត់ជាក្មេង អញ្ចឹងនៅពេលដែលក្មេងគឺគាត់អត់ចូលចិត្តញ៉ាំកាហ្វេនោះទេ ព្រោះកាហ្វេ គឺសម្រាប់តែមនុស្សធំតែប៉ុណ្ណោះ ប្រសិនបើក្មេងញ៉ាំ គឺអាចប៉ះពាល់ដល់សុខភាពបាន។ អញ្ចឹងគាត់ចង់ញ៉ាំជាទឹកក្រូចវិញ គាត់អត់ចង់ញ៉ាំកាហ្វេដូចប៉ារបស់គាត់ទេ។ ដែលយើងឃើញគាត់កុម្ម៉ង់ដូចជាកូកាកូឡា ឬក៏ Fanta ឬក៏ Sprite ជាដើម ដើម្បីញ៉ាំ។

បន្ទាប់មកទៀតរូបភាពទី ៦ នៅក្នុងរូបភាពទី ៦ បន្ទាប់ពីទទួលការកុម្ម៉ង់ពីអតិថិជនហើយ បុរសដែលជាម្ចាស់ហាង ឬក៏បុរសដែលជាអ្នកបម្រើនោះ គាត់បានដើរទៅយកអ្វីដែលភ្ញៀវគាត់បានកុម្ម៉ង់ អញ្ចឹងយើងឃើញគាត់ដើរត្រលប់មកវិញ ដោយដៃរបស់គាត់ទាំងពីរ គឺទ្រនូវថាសមួយ។ អញ្ចឹងដោយសារតែភ្ញៀវបានកុម្ម៉ង់ច្រើន ដែលមានដូចជាកាហ្វេ មានដូចជាទឹកក្រូច មានដូចជាកែវទឹកកកផងដែរ ដូច្នេះ គាត់កាន់អត់អស់ទេ ដៃគាត់តែពីរ គាត់មានដៃតែពីរ អញ្ចឹងគាត់កាន់ទាំងអស់អត់អស់ទេ ដូច្នេះគាត់ប្រើប្រាស់ថាស។ ដែលយើងឃើញគាត់កាន់ថាស ថាសគឺជាបន្ទះធំមួយ ដែលធ្វើអំពីដែក ឬក៏ធ្វើអំពីជ័រ ដែលអាចធ្វើឲ្យយើងដាក់បានរបស់របរច្រើន ដែលវាមានរាងសំប៉ែត ហើយធំ អាចមានរាងជ្រុង ឬក៏មានរាងមូល ទៅតាមប្រភេទរបស់វា។ អញ្ចឹងនៅក្នុងរូបភាពទី ៦ យើងឃើញអ្នកបម្រើម្នាក់នោះ គាត់កាន់ថាសមូលមួយ ហើយគាត់ដាក់កាហ្វេ ដាក់កែវទឹកកក និងដាក់ទឹកក្រូចមួយកំប៉ុង ទៅលើថាសនោះ និងកាន់យកមកឲ្យអតិថិជនរបស់គាត់។ អញ្ចឹងដោយសារតែគាត់កាន់អត់អស់ គាត់កាន់អត់អស់ គាត់ប្រើប្រាស់ថាសជំនួស។ អញ្ចឹងគាត់យកថាសមកដាក់ទឹកក្រូច និងកាហ្វេនោះ ជំនួសឲ្យការកាន់ដោយដៃវិញ ព្រោះដើម្បីឲ្យកាន់បានម្ដងទាំងអស់តែម្ដង។

បន្ទាប់មកទៀតរូបភាពទី ៧ នៅក្នុងរូបភាពទី ៧ យើងឃើញថា បន្ទាប់ពីពួកគាត់ទទួលបានទឹកក្រូច និងទទួលបានកាហ្វេរួចរាល់ហើយ យើងឃើញបុរសដែលជាឪពុក ក៏បានគាស់ទឹកក្រូចឲ្យកូនស្រីរបស់គាត់ ហើយចាក់ចូលទៅក្នុងកែវទឹកកក។ អញ្ចឹងដោយសារតែកូនស្រីរបស់គាត់គឺតូច នាងនៅតូចពេក ដោយសារតែនាងទើបតែអាយុប្រាំឆ្នាំ ដូច្នេះនាងអត់ចេះគាស់ទឹកក្រូចទេ ហើយពេលខ្លះ ប្រសិនបើក្មេងៗគាត់គាស់ទឹកក្រូច គឺអាចមានគ្រោះថ្នាក់បាន ដោយសារតែកំប៉ុងទឹកក្រូច គឺធ្វើអំពីអាលុយមីញ៉ូម ដូច្នេះប្រសិនបើក្មេងគាស់ វាអាចនឹងមុតដៃ គាត់អាចនឹងមុតដៃនឹងកំប៉ុងបាន អញ្ចឹងយើងជាមនុស្សចាស់ មនុស្សចាស់ត្រូវធ្វើឲ្យក្មេង បានន័យថា គាត់ត្រូវគាស់ឲ្យក្មេង។ ដែលជាក់ស្ដែងយើងឃើញនៅក្នុងរូបភាពទី ៧ គឺឪពុកម្នាក់នោះ គាត់បានគាស់ទឹកក្រូចឲ្យកូនស្រីរបស់គាត់ រួចចាក់ទឹកក្រូចនោះចូលទៅក្នុងកែវទឹកកកមួយ។ អញ្ចឹងដោយសារតែទឹកក្រូច គឺជា មិនមែនជាទឹកក្រូចដែលត្រជាក់ស្រាប់ ដូច្នេះគាត់ត្រូវការចាក់ចូលទៅក្នុងកែវទឹកកក ដើម្បីឲ្យវាត្រជាក់។ ដោយយើងឃើញកែវមួយនៅទីនេះគឺមានដាក់ទឹកកកនៅក្នុងនោះផងដែរ និងមានបំពង់បឺតចំនួនមួយ។ អញ្ចឹងគេអាចញ៉ាំទឹកក្រូចនោះដោយសារបំពង់បឺត [...] បឺត [...] បំពង់បឺត ដោយគេមិនចាំបាច់យកមាត់របស់គេមកញ៉ាំផ្ទាល់នឹងកែវនោះទេ។ អញ្ចឹងគេបឺតបំពង់បឺត ហើយគេអត់ចាំបាច់ញ៉ាំផ្ទាល់ទៅនឹងកែវនោះទេ។ អញ្ចឹងរូបភាពទី ៧ គឺគាត់កំពុងតែចាក់ទឹកក្រូចចូលទៅក្នុងកែវ ដើម្បីឲ្យមាន ឲ្យវាត្រជាក់ជាមួយនឹងទឹកកក។ អញ្ចឹងគាត់ចាក់ទឹកក្រូចចូលក្នុងកែវឲ្យត្រជាក់ជាមួយនឹងទឹកកក ដើម្បីឲ្យកូនស្រីរបស់គាត់ញ៉ាំ។

បន្ទាប់មកទៀតរូបភាពទី ៨ រូបភាពទី ៨ យើងឃើញថា បន្ទាប់ពីគាត់ចាក់ទឹកក្រូចចូលទៅក្នុងកែវរួចរាល់ហើយ យើងឃើញកូនស្រីរបស់គាត់បានយកដៃទាំងពីរ ក្មេងស្រីម្នាក់នោះ គាត់បានយកដៃទាំងពីរ ឬក៏ទាំងសងខាង កាន់កែវឡើង អញ្ចឹងដោយសារតែគាត់តូច អញ្ចឹងដៃរបស់គាត់គឺអត់ធំទេ ដូច្នេះដើម្បីឲ្យជាប់ កាន់កែវឲ្យជាប់ គាត់ត្រូវប្រើប្រាស់ដៃពីរដើម្បីកាន់។ ដែលជាក់ស្ដែងយើងឃើញរូបភាពនេះ គឺគាត់កំពុងតែកាន់កែវដោយដៃទាំងពីរ ហើយមាត់របស់គាត់ គឺបឺតនឹងបំពង់បឺត។ បានន័យថាក្នុងកែវមានបំពង់បឺតមួយ សម្រាប់ឲ្យគាត់បឺតទឹកក្រូច។ ដោយសារតែទឹកក្រូចត្រជាក់ ដូច្នេះយើងអាចបឺតតាមបំពង់បឺតបាន។ អញ្ចឹងទឹកក្រូច នៅពេលដែលដាក់ជាមួយនឹងទឹកកក គឺទឹកក្រូចនោះគឺត្រជាក់ គឺងាយស្រួលញ៉ាំ បានន័យថាឆ្ងាញ់ យើងអាចញ៉ាំបានឆ្ងាញ់ ប្រសិនបើយើងអត់ញ៉ាំដោយដាក់ទឹកកកទេ គឺមានជាតិហ្គាសខ្លាំង បានន័យថាជាតិហ្គាសខ្លាំង អញ្ចឹងយើងញ៉ាំទៅអត់សូវឆ្ងាញ់ទេ។ ប៉ុន្តែប្រសិនបើវាត្រជាក់ ឬក៏យើងញ៉ាំជាមួយទឹកកកគឺឆ្ងាញ់។ ដែលជាក់ស្ដែងក្មេងស្រីម្នាក់នេះ គាត់កំពុងតែញ៉ាំទឹកក្រូច ដែលដាក់នៅក្នុងទឹកកក ដែលចាក់ចូលទៅក្នុងទឹកកក ហើយគាត់បានញ៉ាំទឹកក្រូចនោះ ដោយបឺតដោយបំពង់បឺត។

បន្ទាប់មកទៀតរូបភាពទី ៩ នៅក្នុងរូបភាពទី ៩ យើងឃើញ បន្ទាប់ពីគាត់ចាក់ទឹកក្រូចឲ្យកូនស្រីរបស់គាត់ហើយ បុរសម្នាក់នោះ គាត់ក៏បានយកស្ករសមកលាយជាមួយនឹងកាហ្វេរបស់គាត់ម្ដង។ អញ្ចឹងដោយសារតែកាហ្វេខ្មៅ គឺវាមានរសជាតិល្វីងខ្លាំង ព្រោះវាអត់មានទាន់លាយស្ករទេ អញ្ចឹងអ្នកដែលឆុងកាហ្វេ គាត់អត់ទាន់លាយស្ករឲ្យទេ ព្រោះគាត់អត់ដឹងថាអតិថិជនរបស់គាត់ត្រូវការរសជាតិអ្វី។ ត្រូវការល្វីង ឬក៏ផ្អែម អញ្ចឹងគាត់ឆុងហើយគាត់អត់ដាក់ស្ករទេ គឺចាំឲ្យអតិថិជនរបស់គាត់លាយខ្លួនឯង។ អញ្ចឹងដោយសារតែអតិថិជនខ្លះ គឺគាត់ចូលចិត្តញ៉ាំកាហ្វេល្វីងខ្លាំង ដូច្នេះគាត់អត់លាយស្ករទេ គឺគាត់ឆុងហើយគាត់ញ៉ាំតែម្ដង។ ចំណែកអ្នកខ្លះទៀតគឺគាត់ចូលចិត្តញ៉ាំកាហ្វេដែលល្វីងតិចៗ ឬក៏ល្វីងល្មម អញ្ចឹងគាត់អាចលាយស្ករបន្ថែមមួយស្លាបព្រា ឬក៏ពីរស្លាបព្រា រួចកូរឲ្យសព្វ ដើម្បីឲ្យស្កររលាយ ហើយញ៉ាំទៅមានរសជាតិឆ្ងាញ់តាមអ្វីដែលគាត់ត្រូវការ។ ចំណែកអ្នកខ្លះទៀត គាត់អត់ចូលចិត្តល្វីងខ្លាំង អញ្ចឹងគាត់អាចលាយនឹងទឹកដោះគោ ដែលយើងហៅថា កាហ្វេទឹកដោះគោ។ អញ្ចឹងយើងអាចលាយបានច្រើន ជាក់ស្ដែងនៅក្នុងរូបភាពទី ៩ ដោយសារតែបុរសម្នាក់នោះ គាត់អត់សូវចូលចិត្តល្វីង ដូច្នេះគាត់ក៏បានយកស្ករសមួយស្លាបព្រា មកចាក់ចូលទៅក្នុងកែវកាហ្វេរបស់គាត់ ឬក៏ចាក់ចូលទៅក្នុងពែងកាហ្វេ យើងហៅថាពែងកាហ្វេ។ អញ្ចឹងគាត់យកស្ករសចាក់ចូល ដោយសារតែគាត់អត់សូវចូលចិត្តល្វីង ដូច្នេះគាត់ត្រូវការផ្អែមតិចៗ អញ្ចឹងគាត់លាយស្ករសដើម្បីឲ្យមានរសជាតិផ្អែមនៅក្នុងរូបភាពទី ៩ នេះ។

បន្ទាប់មកទៀតរូបភាពទី ១០ នៅក្នុងរូបភាពទី ១០ យើងឃើញ បន្ទាប់ពីគាត់លាយស្ករសមួយស្លាបព្រាចូលទៅក្នុងពែងកាហ្វេរបស់គាត់ហើយ គាត់ក៏បានយកស្លាបព្រានោះមកកូរជាមួយនឹងពែងកាហ្វេរបស់គាត់ អញ្ចឹងគាត់កូរចុះកូរឡើង គាត់ធ្វើបែបនេះ ដើម្បីឲ្យស្កររលាយទៅក្នុងពែងកាហ្វេ។ អញ្ចឹងប្រសិនបើយើងគ្រាន់តែចាក់ស្ករសចូលទៅក្នុងទឹកកាហ្វេ ឬក៏កែវកាហ្វេ គឺវាអត់រលាយភ្លាមនោះទេ បានន័យថាវានឹងរលាយ ក៏ប៉ុន្តែវានឹងរលាយរយៈពេលយូរ វានឹងប្រើប្រាស់ពេលយូរដើម្បីរលាយ ដូច្នេះដើម្បីឲ្យវាឆាប់រលាយនៅក្នុងកាហ្វេ យើងត្រូវយកស្លាបព្រា យើងត្រូវយកស្លាបព្រាមកកូរនៅក្នុងទឹកកាហ្វេនោះ អញ្ចឹងយើងកូរវា យើងកូរវាពីឆ្វេងទៅស្ដាំ ឬក៏ពីស្ដាំទៅឆ្វេង ដើម្បីឲ្យស្ករសឆាប់រលាយ។ ម្យ៉ាងវិញទៀត ដោយសារតែកាហ្វេនោះជាកាហ្វេក្ដៅ ដូច្នេះនៅពេលដែលស្ករសចូលទៅក្នុងកែវកាហ្វេ គឺវាឆាប់នឹងរលាយណាស់ ដោយសារតែស្ករសគឺវាងាយនឹងរលាយនៅពេលដែលត្រូវទឹកក្ដៅ។

បន្ទាប់មកទៀតរូបភាពទី ១១ នៅក្នុងរូបភាពទី ១១ បន្ទាប់ពីគាត់កូរកែវកាហ្វេ ឬក៏កូរពែងកាហ្វេឲ្យស្កររលាយរួចរាល់ហើយ យើងឃើញបុរសម្នាក់នោះ គាត់ក៏បានលើកពែងកាហ្វេរបស់គាត់ដើម្បីញ៉ាំ។ អញ្ចឹងដោយសារតែកាហ្វេរបស់គាត់ជាកាហ្វេក្ដៅ ដូច្នេះគាត់អត់អាចប្រើប្រាស់ទុយោ ឬក៏បំពង់បឺត ដើម្បីបឺតកាហ្វេនោះចូលទៅក្នុងមាត់បានទេ។ ព្រោះប្រសិនបើគាត់ប្រើប្រាស់បំពង់បឺត វាអាចធ្វើឲ្យរលាកមាត់គាត់បាន។ ដោយសារតែការញ៉ាំកាហ្វេក្ដៅ ឬក៏ញ៉ាំទឹកក្ដៅ គឺយើងត្រូវញ៉ាំផ្ទាល់ជាមួយនឹងកែវ ដោយសារតែយើងងាយស្រួលផ្លុំ និងយើងអាចយកអណ្ដាតរបស់យើង ដើម្បីស្ទង់មើល ឬក៏ដើម្បីវាស់កម្ដៅមើល។ អញ្ចឹងប្រសិនបើយើងញ៉ាំផ្ទាល់មាត់ជាមួយនឹងកែវ យើងអាចយកអណ្ដាតរបស់យើងមកវាស់កម្ដៅ ថាតើវាក្ដៅល្មមនឹងញ៉ាំដែរឬទេ។ ប៉ុន្តែប្រសិនបើយើងប្រើបំពង់បឺតដើម្បីបឺតទឹកក្ដៅ គឺវាអាចធ្វើឲ្យយើងរលាកមាត់បាន វាអាចធ្វើឲ្យមាត់យើងរលាក ព្រោះយើងអត់ដឹងថាទឹកនោះក្ដៅប៉ុណ្ណា យើងអត់បានវាស់មុន ដូច្នេះវានឹងធ្វើឲ្យយើងរលាកបាន។ អញ្ចឹងយើងអាចប្រើប្រាស់បំពង់បឺត បឺតតែទឹកកក និងទឹកធម្មតាតែប៉ុណ្ណោះ ប្រសិនបើទឹកក្ដៅគឺយើងអត់ត្រូវប្រើប្រាស់បំពង់បឺតនោះទេ។ ដោយយើងឃើញបុរសម្នាក់នេះ គាត់បានចាប់ដៃកែវ អញ្ចឹងពែងកាហ្វេរបស់គាត់ គឺមានដៃសម្រាប់កាន់មួយ ដូច្នេះគាត់កាន់ដៃនៃពែងកាហ្វេរបស់គាត់ ហើយគាត់លើកពែងកាហ្វេ ដើម្បីញ៉ាំកាហ្វេនៅក្នុងពែងនោះ ដោយប្រើប្រាស់ គាត់ គាត់ញ៉ាំផ្ទាល់កែវតែម្ដង គឺគាត់អត់ប្រើប្រាស់បំពង់បឺតនោះទេ។

បន្ទាប់មកទៀតរូបភាពទី ១២ នៅក្នុងរូបភាពទី ១២ យើងឃើញថា បន្ទាប់ពីគាត់បានបញ្ចប់ការញ៉ាំកាហ្វេ បានន័យថាគាត់ញ៉ាំកាហ្វេអស់ហើយ ហើយកូនស្រីរបស់គាត់ក៏បានញ៉ាំទឹកក្រូចអស់ពីក្នុងកែវផងដែរ អញ្ចឹងកូនស្រីរបស់គាត់គឺញ៉ាំទឹកក្រូចអស់មួយកំប៉ុង វាអាចជាទឹកក្រូចកូកាកូឡា ឬក៏ទឹកក្រូច Fanta ឬក៏ Sprite ជាដើម។ អញ្ចឹងកូនស្រីគាត់គឺញ៉ាំអស់មួយកំប៉ុង រីឯគាត់គឺញ៉ាំកាហ្វេចំនួនមួយកែវ ឬក៏មួយពែង។ អញ្ចឹងនៅក្នុងរូបភាពទី ១២ គឺពួកគាត់ទាំងពីរគឺញ៉ាំកាហ្វេ និងញ៉ាំទឹកក្រូចអស់ហើយ ដូច្នេះបុរសដែលជាឪពុក គាត់ក៏បានលើកដៃឡើង ដើម្បីជាសញ្ញាហៅអ្នកបម្រើ ឬក៏អ្នករត់តុមក អញ្ចឹងយើងឃើញ បន្ទាប់ពីគាត់លើកដៃឡើងជាសញ្ញា អ្នករត់តុក៏បានមក ដោយ យើងឃើញអ្នករត់តុនោះ គាត់មកដោយមានពាក់អៀមក្រណាត់នៅជាមួយផងដែរ ហើយគាត់កាន់កន្សែងនៅក្នុងដៃរបស់គាត់ ដោយគាត់សួរទៅកាន់បុរសនោះ ថាតើមានការអ្វី ព្រោះជាទូទៅ នៅពេលដែលភ្ញៀវលើកដៃឡើង គឺអ្នកបម្រើតែងតែមកសួរបញ្ជាក់ជាមួយភ្ញៀវថា តើហៅគាត់មានការអ្វី ដោយសារតែនៅក្នុងហាង នៅពេលដែលយើងលើកដៃ គឺជាសញ្ញា វាគឺជាសញ្ញាសម្រាប់ហៅអ្នកបម្រើ ឬក៏អ្នករត់តុ អញ្ចឹងនៅពេលដែលយើងលើកដៃនៅក្នុងហាង គឺអ្នកបម្រើនឹងមកសួរយើងមិនខាន ហើយគេសួរថាយើងចង់បានអ្វី អញ្ចឹងបុរសម្នាក់នោះ បន្ទាប់ពីឃើញអ្នកបម្រើគាត់មកដល់តុរបស់គាត់ គាត់ក៏បានប្រាប់អ្នកបម្រើថាឲ្យគិតលុយ អញ្ចឹងបានន័យថា នៅពេលដែលគាត់ចប់ញ៉ាំហើយ គាត់ឈប់ញ៉ាំ គាត់ញ៉ាំកាហ្វេនិងទឹកក្រូចអស់ហើយ គាត់ហៅអ្នកបម្រើឲ្យមកគិតលុយរបស់គាត់ថាអស់ប៉ុន្មាន ដើម្បីគាត់បន្តដំណើរទៅកន្លែងផ្សេងទៀត។

